
തദന്തരം പരശുരാമൻ ശ്രീപരമേശ്വരനെ സേവിക്കുവാൻ കൈലാസപർവതത്തിലേക്ക് പോകുകയും അവിടെവെച്ചു താൻ പുത്തനായി വീണ്ടെടുത്ത ഭൂവിഭാഗത്തിൽ പാർവതീസമേതനായി ഭഗവാൻ എഴുന്നള്ളി നിത്യസന്നിദാനം ചെയ്യണമെന്ന് അപേക്ഷിക്കുകയും ചെയ്തു.ഭഗവാൻ ആ അപേക്ഷ ഉടനടി കൈക്കൊണ്ടില്ല.എന്നാൽ ദേവിയുടെ നിർബന്ധം മൂലം തന്റെ ശിഷ്യനായ ആ മഹർഷിയെ അനുഗ്രഹിക്കുവാൻ നിശ്ചയിച്ച് അവിടെനിന്ന് പരിവാരങ്ങളോടുകൂടി അധികം താമസിയാതെ പുറപ്പെട്ടു.കൊങ്കണഭൂമിയിൽ ഒരു ഭാഗത്തുവന്നപ്പോൾ നന്ദികേശ്വരൻ അവിടെ സംവാസകൌതൂഹലിയായി നിന്നു ;ആ സ്ഥലത്ത് ഒരു തേജസ്സും കാണുമാറായി.അപ്പോൾ അവിടുന്ന് അതുതന്നെ തന്റെ വാസസ്ഥാനമാക്കുവാൻ ഉറച്ചു.വിഷ്ണുവിന്റെ സാന്നിധ്യവും അവിടെ ഭഗവാന്റെ ആഗ്രഹമനുസരിച്ച് ഉണ്ടായി.കേരളരാജാവ് അവിടെ ശിവൻ,വിഷ്ണു,ശങ്കരനാരായണൻ,ഗണപതി,പാർവതി,ഈ പഞ്ചദേവതകളുടെ അധിവാസത്തിനായി ഒരു മഹാക്ഷേത്രം പണിയിച്ചു. അതാണ് സാക്ഷാൽ വടക്കുന്നാഥക്ഷേത്രം.

